
ՀՀ ԿԱՌԱՎԱՐՈՒԹՅԱՆ <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ, ԿԱՊԻ ԵՎ ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՆԱԽԱՐԱՐՈՒԹՅԱՆ «ՀԱՅԱՍՏԱՆԻ ԱՎՏՈՄՈԲԻԼԱՅԻՆ ՃԱՆԱՊԱՐՀՆԵՐՆԵՐԻ ՏՆՕՐԻՆՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 2-Ի ԹԻՎ 1720-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>> ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն

	1
	2
	3

		
	ՀՀ ֆինանսների նախարարություն



	         Նախագծին կից հիմնավորման համաձայն՝ նախատեսվում է «Հայաստանի ավտոմոբիլային ճանապարհների տնօրինություն» պետական ոչ առևտրային կազմակերպության  գործառույթներն իրականացնել ՀՀ տրանսպորտի, կապի և տեղեկատվական տեխնոլոգիաների նախարարության միջոցով, իսկ Կազմակերպությունը լուծարվելու դեպքում ՀՀ պետական բյուջեում կտնտեսվի 37.6 մլն դրամ (Կազմակերպության վարչակազմի պահպանման գումարը):
          Այս կապակցությամբ անհրաժեշտ ենք համարում նշել, որ չեն ներկայացվել Կազմակերպության գործառույթները Նախարարությանը վերապահելու առնչությամբ Նախարարության կանոնադրությունը հաստատող և Նախարարության հաստիքների առավելագույն թիվը սահմանող իրավական ակտերում կատարվելիք փոփոխությունները¸ ինչպես նաև ՀՀ 2019 թվականի պետական բյուջեով Կազմակերպության գծով նախատեսված 218.1 մլն դրամից (ներառյալ ԱԱՀ) վերը նշված 37.6 մլն դրամ տնտեսումների գնահատման հաշվարկ-հիմնավորումները: 

	Ընդունվել է:    Ինչ  վերաբերվում է հիմնավորման մեջ նշված 37.6 մլն. ՀՀ դրամին, ապա այն տնտեսվում է վարչական անձնակազմի 9 հոգու տարեկան կտրվածքով աշխատավարձի ֆոնդի հաշվին:



	ՀՀ պետական եկամուտների կոմիտե
	Դիտողություններ և առաջարկություններ չկան
	


	ՀՀ տնտեսական զարգացման և ներդրումների նախարարություն
	1. Համաձայն «Նորմատիվ իրավական ակտերի մասին» ՀՀ օրենքի 2-րդ հոդվածի 5-րդ մասի՝ «անհատական իրավական ակտը  նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց»։ Նախագծի բովանդակությունից բխում է, որ այն կրում է անհատական բնույթ։ Առաջարկում եմ Նախագծի բնույթի մասին նշումը համապատասխանեցնել «Նորմատիվ իրավական ակտերի մասին» ՀՀ օրենքին։
2. Հաշվի առնելով այն հանգամանքը, որ կազմակերպությունների լուծարման քաղաքականությունն իրականացվում է միասնական ձևով և Պետական գույքի կառավարման կոմիտեում գործում է համապատասխան ստորաբաժանում, գործառույթները չկրկնելու նպատակով առաջարկում եմ Նախագծով «Հայաստանի ավտոմոբիլային ճանապարհների տնօրինություն» ՊՈԱԿ-ի լուծարման հանձնաժողովի ստեղծման և լուծարման գործընթացի կազմակերպման աշխատանքները վերապահել  Պետական գույքի կառավարման կոմիտեին։ Ելնելով նշվածից՝ լուծարման հանձնաժողով ստեղծելու դրույթը ձևակերպել հետևյալ խմբագրությամբ՝ 
«Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի նախագահին՝ «Հայաստանի ավտոմոբիլային ճանապարհների տնօրինություն» պետական ոչ առևտրային կազմակերպության լուծարման աշխատանքներն իրականացնելու նպատակով սույն որոշումն ուժի մեջ մտնելուց հետո 15-օրյա ժամկետում ստեղծել լուծարման հանձնաժողով` դրա կազմում ընդգրկելով Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության (մեկ անդամ), Հայաստանի Հանրապետության պետական եկամուտների կոմիտեի (մեկ անդամ) և Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեի (երկու անդամ՝ հանձնաժողովի նախագահ և անդամ-քարտուղար) ներկայացուցիչներին»:
3. ՀՀ քաղաքացիական օրենսգրքի 69 հոդվածի 3-րդ մասի համաձայն՝ եթե լուծարվող իրավաբանական անձի ունեցած դրամական միջոցներն անբավարար են պարտատերերի պահանջները բավարարելու համար, լուծարման հանձնաժողովը հրապարակային սակարկություններով վաճառում է իրավաբանական անձի գույքը: Հաշվի առնելով, որ «Հայաստանի ավտոմոբիլային ճանապարհների տնօրինություն» ՊՈԱԿ-ի ակտիվների (այդ թվում՝ դրամական միջոցների) և կրեդիտորական պարտավորությունների կազմի ու կառուցվածքի վերաբերյալ տեղեկատվություն չի ներկայացվել, առաջարկում եմ անհրաժեշտության դեպքում Նախագիծը լրացնել նոր դրույթներով՝ սահմանելով այն մեխանիզմները, որոնցով հնարավոր կլինի լուծարման գործընթացում մարել Կազմակերպության բոլոր պարտավորությունները, ինչպես նաև Կազմակերպության պարտավորությունները մարելուց հետո ուր են ուղղվելու մնացած դրամական միջոցները։ 
4. Նախագծին կից հիմնավորման մեջ առաջարկում եմ նշել «Հայաստանի ավտոմոբիլային ճանապարհների տնօրինություն» ՊՈԱԿ-ի ակտիվների և պարտավորությունների վերաբերյալ տեղեկատվություն:
	Ընդունվել է












Չի ընդունվել: Հաշվի առնելով կազմակերպության կողմից մատուցվող ծառայությունների բնույթը, նպատակահարմար է համարվում լուծարային հանձնաժողովը ստեղծվի նախարարության կողմից և դրանում ընդգրկելով ներկայացուցիչներ շահագրգիռ պետական մարմիններից:













Ընդունվել է: Նախագծի 3-րդ կետը խմբագրվել է:














Ընդունվել է:

	ՀՀ արդարադատության նախարարություն
	«Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության «Հայաստանի ավտոմոբիլային ճանապարհների տնօրինություն» պետական ոչ առևտրային կազմակերպությունը լուծարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:

